
Innuttaasuni utoqqaat amerligaluttuinnarnerat eqqarsaatigalugu utoqqarnik isu-

massuinitsinnut ilaatillugu utoqqarnut ininik neqerooruteqartarnerput siumut sam-

misooqqullugulu ullutsinnut naleqquttooqqullugu utoqqarnut inissianut tunngatil-

lugu suliassaqarfimmi pilersaarusiornissamik Naalakkersuisut peqquneqarnissaan-

nik Inatsisartut aalajangiiffigisassaattut siunnersuut. 

(Inatsisartunut ilaasortaq Aqqaluaq B. Egede, Inuit Ataqatigiit) 

Inatsisartunut ilaasortap Aqqaluaq B. Egede-p utoqqaat illuini najugaqalersussat najuga-

qartullumi ullumikkornit pitsaanerusumik ineqartinneqarnissaannik siunnersuutaa Siumu-

miit ima oqaaseqarfigissavarput. 

Siullermik Inatsisartunut ilaasortaq Aqqaluaq B. Egede qutsavigeqqaassavarput nunatsinni 

utoqqalinissaq pilerinarnerusunngortinniarlugu siunnersuuteqarmat. 

Taama qutsateqarnitsinnut pissutaavoq ilisimagatsigu ilaatigut utoqqaat illui isikkiveqan-

ngitsumiimmata, pingaarutilerujussuartut isigaarput utoqqalinermi nunarsuatta imartarsuat-

talu peroriartorfigisap tarnikkut anersaakkullu nukissanik aallerfiujuartuunera kalaallip 

pinngitsoorsinnaanngimmagu. 

Sammisassatiguttaaq pitsaasumik atugassaqarnissaq utoqqalinermi pitsaanerunissaa 

pineqartunut pitsaanerpaassammat isumaqatigiissutigiinnagassaavoq. 

Siumumiilli Naalakkersuisut akissuteqaataat aallaavigalugu suliat assigiinngitsut aamma 

utoqqarnut tunngasut ingerlanneqareermata siunnersuut ilalinngilarput. 


